
etab. egiten zuten eta denbora li-
brean edota atsedenaldietan libu-
ruak behar zituzten  irakurtzeko.
Horrela sortu zen Diputazioko
liburutegia. Ekarpen inportantee-
na Julio Urkijoren liburutegia es-
kuratu zenean egin zen; hau eus-
kal gaietan zegoen liburutegirik
inportanteena izan baita. Hori
kontutan hartuz, euskaraz argita-
ratutako guztiarekin osatuz joan
da. Horretarako beste fondo ba-
tzuk ere erabili dira; Busca Isusi-
rena eta abar. Gero, Koldo Mi-
txelena ireki behar zela eta, aha-
legin handia egin da gaurkotasu-
nezko gaiak eskuratzeko. Une
honetan Koldo Mitxelena liburu-
tegia definitzen denean, bi zuta-
beren arabera hitz egiten da: ba-
tetik ezin dugu ahaztu Euskal He-
rrian ez dagoela liburutegi nazio-
nalik, beste nazioetan gertatzen
denaren antzera, eta bestetik,
une honetan ez dago plantea-
mendurik euskal liburutegi nazio-
nalik sortzeko. Dena den, nire
iritzian Diputazioak izango lirate-
ke zutabe edo oinarri. Beraz, Gi-
puzkoan dugun erronka euska-
raz, Gipuzkoan eta euskal fondo-
etan argitaratzen den guztiarekin
osatzen joatea eta mantentzea
da. Bestetik, lehen esan bezala,
Gipuzkoan liburutegi gutxi da-

goenez eskaintza publikoa egin
behar genuen behar hori asetze-
ko. Dena den, Diputazioaren hel-
burua ez da liburutegi publikoa
izatea. Gaur egun bada eta es-
kaintza hori egin behar du, baina
benetan liburutegi publikoen
erantzukizuna udalek eduki
behar dute. Beraz, Koldo Mitxe-
lena dagoelako ez da pentsatu
behar udalek inbertitu behar ez
dutenik. Horregatik, urte batzue-
tara begira Koldo Mitxelenak
euskal fondoetan eta giza jakin-
tzan edo humanitateetan espe-
zializatua izan behar du. 

Elh.: Zientzia eta teknologia giza
gaia al da?

G. E.: Bai giza gaia da, baina ezin
duguna punta-puntan joatea da.
Adibidez, fisikako ez dakit zer li-
buru edukitzea, gurea baino
gehiago unibertsitatearen eran-
tzukizuna dela uste dugu. Guk
hutsartea, humanitate gaietan
ikusten dugu. Unibertsitateek es-
pezializazioa beste maila batean
izango dute. Berdin gertatu zaigu
Artelekuko dokumentazio-zen-
truekin, hau da, hor punta-punta-
ko guztia eta gai horien inguruan
munduan ateratzen dena dago.
Koldo Mitxelenan ezin dugu ho-
rrenbesteraino heldu. Zabalago-
ak, orokorragoak edo erabil-
garriagoak eduki behar ditugu.

Elh.: Jendeari zuen fondoa erakus-
teko garaian teknologiak eskain-
tzen dituen bide berriak erabiliko al
dituzue? Adibidez, liburuak digitalki
eskuratu ahal izatea, gauza bera
argazkiekin, etab.?

G. E.: Dudarik gabe bide horre-
tatik jo behar dugu, eta liburu za-
harrekin edo liburu zahar gehie-
nak ez dira jendearen eskura jar-
tzen. Gauza batzuk mikrofitxetan
jada badaude. Digitalizazioa ere
jorratzen ari gara. Badago entzi-
klopedia bat CD ROMean. Be-
raz, bide horiek jorratu eta landu
egingo ditugu.

LKARRIZKETAE

arbiñe Egibar Gipuzkoako
Foru Aldundiko Kultur Saile-
an Diputatu-ordea da. “Kol-
do Mitxelena” deituriko kul-

tur unea zabaldu dela eta, apro-
posa iruditu zaigu berarekin kul-
turari buruzko solasaldi bat izatea.

Elh.: Koldo Mitxelena liburutegiaren
historia adieraziko al diguzu? Zer-
gatik aukeratu da izen hori? Ez al
dago nahikoa liburutegi Donostian?

G. E.: Ez dago hainbeste liburute-
gi; ezta hainbeste liburu ere, biz-
tanle-kopurua kontutan hartuta.
Europako batezbestekotik askoz
ere beherago gaude eta liburute-
giak falta zaizkigu. Koldo Mitxele-
naren izena jartzearen arrazoia
ere garbia da. Inork euskal kultu-
rari ezer eman badio, nahiz eta
batzuetan eztabaidagarria izan,
bera izan zen dudarik gabe.

Elh.: Zer material duzue orain Kol-
do Mitxelenan?

G. E.: Diputazioko liburutegia ez
da liburutegi zaharra; mende ho-
nen hasierakoa baizik. Hasieran,
diputatuen liburutegia izan zen.
Diputatuak elkartzen zirenean,
Gipuzkoa osotik etortzen ziren
eta Diputazioan bertan bazkaldu

Garbiñe Egibarrekin
kulturaz mintzo
Joxerra Aizpurua

Elh.: Beraz, aurrekontuen zati bat
horretan erabiliko da?

G. E.: Bai. Dena den, orain arte
merkaturatzen diren euskarri be-
rri horiek eskuratu egin ditugu.
Oraindik ez dugu produkturik in-
plementatu.

Elh.: Orain arteko kritikak Koldo
Mitxelenari buruz, nolakoak izan
dira?

G. E.: Orain arteko kritikak era-
bat positiboak izan dira. Jende as-
ko etorri da. Uholdea izan da.
Egunero ia bi mila pertsona pasa
dira bertatik. Hori guztia norma-
lizatu egingo dela pentsatzen dut.
Gainera jendeak liburuak eskatu
eta ordenadorearen aurrean
kontsultak egin ditu. Horrek, de-

manda bat badagoela erakusten
du. Hogei puntu ditugu informa-
ziorako eta jendeak toperaino
erabiltzen ditu, berez inolako
problemarik gabe.

Elh.: Krisi garaian gaude. Garai
hauetan kultura izaten da seniderik
pobreena. Somatzen al duzu horre-
lako zerbait?

G. E.: Bai, somatzen da, baina
kulturan gaudenak kultura erren-
tagarri bihurtu behar dela pen-
tsatzen dugu, eta ez biharko; epe
luzerako baizik, hau da, plan lu-
zerako errentagarritasuna bilatu
behar zaio. Horrekin batera ba-
tez ere errentagarritasun soziala
bilatu behar da. Une honetan kri-
siak dena hartu du, baita kultura
ere, baina argi dugu krisi garaian
ere ezin dugula atzean geratu.
Hain zuzen Koldo Mitxelenan ez
da murrizketarik egongo. Krisi
garai honetan Koldo Mitxelena
berak gogoeta-topagune izan be-
har du. Beraz, beste alor batzue-

tan jaitsiera egongo da, baina he-
men ez. Orain badirudi turismo,
kultura etab. direla herri honen
salbamena eta nire iritzian hori
horrela baldin bada ea kanpotik
etorritako kulturagatik ez eta
guk produzitu edo sortutako kul-
turagatik den. 
Kultur taldeei eta giza taldeei ha-
sieran sortzen direnean lagundu
egin behar zaie; ez baitu zentzu-
rik administrazioak bakarrik egin-
dako kulturak. Baina talde horiek
jakin beharra dute ezin dutela
betirako administrazioaren esku-
tik egon. Ezin da autofinantzazio-
aren bidea ahaztu, baina bapate-
an hori ez dela lortuko jakin ba-
dakigu. Beraz oreka lortu behar
da kultur taldeekin: nahitanahiez-
koak dira kultur taldeak eta nahi-
tanahiezkoak dira beren ekin-
tzak. Administrazioak kultur in-
dustriaren sustatzaile izan behar-
ko luke.

Elh.: Baserri-kulturatik kultura urba-
nora pasatzen ari gara. Igarotze
honetan lehenaren eta orainaren
artean konexiorik ba al dago edo
galdu egin da?

G. E.: Baserria ez da gauza zaha-
rra; gauza modernoa baizik. XVII.
mendean azaldutako zerbait da,
industri krisi baten ondoren jen-
deak nekazaritzara jo zuenean.
Nik uste dut, gaur egun oraindik
atzera begira gaudela eta konexio
gehiegi dauzkagula; konexio dese-
gokiak izan ere. Ona da gertatuta-
koa ezagutzea, baina ez mitoetatik
bizitzea. Beraz, atzera begiratzen
dugun bakoitzean aurrera begira-
tzeko izan behar du eta ez hor
geratzeko. Konexioak baditugu,
baina ez konexio egokiak. Gauza
batzuez lotsatu egiten gara eta
beste batzuk idealizatuak ditugu.
Beraz falta da gogoetarako horre-
lako foro bat eta debategune bat.
Nire proposamena, hain zuzen
ere, horixe da: Koldo Mitxelena
horixe izatea. 

Administrazioak kultur
industriaren sustatzaile izan

beharko luke.


